
· Skriva fyrisøgnina av
· Stava orðini fyri onkrum


Fyrisøgn.

í morgun fóru Jákup og tvey onnur børn eini ørindi niðan til mostur okkara. Hon heldur hús hjá gomlu Súsonnu, sum gongur lamin, av tí at hon datt í fjør úti í túni; men mamma sigur, at nú er hon nokk so røsk aftur. Klokkan var farin av níggju; men tá ið tey komu niðan, vóru tær ikki upp komnar enn. Jákup segði, at tað var, tí at eitt lamb, sum Sùsanna eigur og hevur standandi á heimabeiti, sleit í gjár og fór tuskandi undan mostur heilt út til klettin oman fyri lendingina. Har fekk hon tað aftur. Tí var so seint, tá ið hon fór í song; og hon var eisini fyriløgst, og tá svevur hon altíð so illa.
Vit eru øll so góð við mostur, og hon er so góð við okkum. Í gjár fekk eg eina appilsin frá henni.

